
	4.
	Провери што си научил ,,Падна снег,, стр.161

Мирко станал рано. Некаква чудна светлина влегла во собата. А од светлината, неговата соба како да се проширила. Тој скокнал од постелата и застанал кај прозорцот.

-Паднал снег! Паднал снег! – извикал Мирко.

Мајка му влегла во собата.

-Што е Мирко? Зошто стоиш покрај прозорецот?

Сиот и рекол: 

-Мамо, дошла вистинска зима!

А снегот вее ли вее! Големи, густи снегулки брзаат кон земјата. Немирното кутре си игра со нив. Белите ѕвездички се судираат во воздухот. Крошните на дрвјата се трупаат со бел покривач. Птиците стојат под стреите.

Силно вее снегот. Земјата сјае. Занесен крај прозорецот Мирко го набљудува танцот на снегулките. 

Недела е. наскоро ќе дојдат неговите другари. За миг на улицата ќе направат еден голем Снешко. Црните јаглени очи ќе гледаат во разиграните деца. Ќе полетаат санките на брегот. 
	Прочитај го внимателно расказот, а потоа во тетратката:

1. Препиши по една расказна, извична и прашална реченица!

2. Препиши три реченици по твој избор во кој ќе ги подвлечиш подметот со сина а прирокот со црвена боја!

3. Пронајди ги именките и определи кој род се!

4. Пронајди ги описните придавки!

5. Препиши ги глаголите што покажуваат сегашно, минато и идно време!




